
Laa ilaaha illa Allaah- Allohdan o’zga ibodatga loyiq zot yo’q

© 2007 www.sofislom.com
[image: image1.png]


Al-Hamdu-Lillaahi Rabbil-'Aalameen vas-Salaatu vas-Salaamu 'alaa Ashrafil-Anbiyaa.e val-Mursaleen, va ba'd:
1. Bu ILM. Ilmning teskarisi nima? Inson ilmga ega bo'lmasa demak u johil inson hisoblanadi. Demak inson Laa ilaha Illa Allaahning ya'ni Allohdan o'zga ibodatga loyiq zot yo'q ekanligi haqida ilmga ega bo'lishi shart ekan, bunga dalil: 

"Bas, (ey, Muhammad,) Allohdan o'zga iloh yo'q ekanini biling va o'z gunohingiz uchun hamda mo'min va mo'minalar (ning gunohlari) uchun mag'firat so'rang! Alloh sizlarning (bu dunyodagi) kezadigan joylaringizni ham, (oxiratda) boradigan joylaringizni ham bilur." Muhammad surasi 47:19
2. shart bu Al Yaqeen, ya'ni shak-shubhaga ega bo'lmaslik. Inson Laa ilaaha illa Allaah ekanligiga shak shubha qilmasligi shart. Bunga dalil: [image: image4.png]


"Haqiqiy mo'minlar Alloh va Uning Payg'ambariga imon keltirib, so'ngra shubha qilmagan va mollari va jonlari bilan Alloh yo'lida jihod qilgan zotlardir. Aynan o'shalargina (imonlarida) sodiqdirlar." Al Hujurot surasi (49:15)
3. Ixlos, xolis niyatda bo'lishlik. Inson Laa ilaaha illa Allaah ekanligiga ixlos bilan iymon keltiradi. [image: image5.png]


"Holbuki, ular faqat yagona Allohga, Uning uchun dinni (shirkdan) xolis qilgan, To'g’ri yo'ldan oqmagan hollarida ibodat qilishga va namozni mukammal ado etishga hamda zakot berishga buyurilgan edilar. Mana shu To'g’ri (haqqoniy) dindir." Bayyinah surasi 98:5
4. As-Sidq, sodiqlik bo'lish, ya'ni bu munofiqlikning teskarisi. Bunga dalil: [image: image6.png]

 "Odamlar orasida shundaylar ham borki, ular "Biz Allohga va oxiratga imon keltirdik", - deydilar. Vaholanki, o'zlari mo'min emaslar. Ular (bu bilan) Allohni va imon keltirganlarni aldamoqchi bo'ladilar. Lekin, o'zlari sezmagan holda o'zlarinigina aldaydilar. Ularning dillarida xastalik (shubha va kibr kasali) bor. Alloh ularga (shu) xastalikni ziyoda qildi. (Mo'minmiz, deb) yolg'on gapirganlari uchun ularga (oxiratda) alamli azob bordir." Baqara surasi (2:8-10)
5. Muhabbat, teskarisi yomon ko'rishlik. Inson Laa ilaaha illa Allaah kalimasini yomon ko'rmaydi, yaxshi ko'radi. Dalil: [image: image9.png]


 "Odamlar orasida shunday kimsalar borki, ular Allohdan o'zga (soxta ma'buda)larni Unga teng bilib, Allohni sevgandek ularni sevadilar. Imon keltirganlarning Allohga bo'lgan muhabbatlari esa (ularnikidan) kuchliroqdir. Zolimlar (qiyomatda) azobni ko'rganlarida butun kuch-qudrat Allohga xos ekanini va Allohning azobi (o'ta) qattiqligini bilsalar edi!" Baqara surasi (2:165)
Va yana Alloh taolo aytadiki: [image: image10.png]



"Ayting (ey, Muhammad): "Agar otalaringiz, farzandlaringiz, aka-ukalaringiz, xotinlaringiz, qarindoshlaringiz, mehnat bilan topgan mol-mulklaringiz, kasod bo'lishidan qo'rqqan tijoratingiz va yoqtirgan maskanlaringiz, sizlar uchun Alloh va Rasulidan (Madinaga hijrat qilishdan), Uning (toati) yo'lidagi jiddu jahd qilishdan (ko'ra) suyukliroq bo'lsa, (unda) to Alloh o'z amri (azobi)ni keltirguniga qadar kutib turingiz! Alloh (esa) fosiqlar qavmini hidoyat etmagay." Tavbah surasi (9:24)
6. Taslim bo'lishlik (Al-Inqiyad) Alloh taolo aytadiki: [image: image11.png]



"Bas, Rabbingiz haqqi, ular o'rtalaridan chiqqan nizolarga Sizni hakam qilmagunlaricha va so'ngra chiqargan hukmingizdan dillarida tanglik sezmay, to'la taslim bo'lmagunlaricha, zinhor imon keltirmagaylar." Niso surasi(4:65)
7. Al-Qabul. Ya'ni qabul qilishlik. (Teskarisini inkor etishlik) Alloh taolo aytadiki: [image: image12.png]



"Yoki kitobning bir qismiga ishonib, bir qismini inkor etasizmi?  Sizlardan kim shunday qilsa, uning jazosi shu dunyoda sharmanda bo'lish, qiyomat kunida esa qattiq azobga giriftor qilinishdir. Alloh (bu) qilmishlaringizdan g'ofil emasdir." Baqara surasi(2:85)
8. Oxirgi nafasigacha shu kalimaga amal qilishlik. Alloh taolo aytadiki: [image: image13.png]


 "Ey, imon keltirganlar! Allohdan chinakam qo'rquv bilan qo'rqingiz va musulmon bo'lmay dunyodan o'tmangiz!" Oli Imron surasi(3:102)


Bundan tashqari bu kalima shikrni va shirkga olib boruvchi barcha narsalarni inkor qiladi. Shuning uchun ham inson shirkdan, shirkka olib boruvchi barcha narsalardan, hamda shirk ahlidan yiroq bo'lishi darkor. Alloh taolo aytadiki: [image: image14.png]



"Allohga ibodat qilingizlar va Unga hech narsani sherik qilmangizlar!" Niso surasi 4:36
[image: image15.jpg]



© 2007 www.sofislom.com






PAGE  
7

